
Lorenza Vincenza sive Lora Zarb

V.
1. Carmelo sive Charles Caruana;
2. Rita Caruana;

3. L-Avukat tal-Istat

II-Qorti:

1. Din hija sentenza dwar appell imressaq minn Lorenza Vincenza

sive Lora Zarb minn sentenza moghtija mill-Prim’Awla tal-Qorti Civili

(Sede Kostituzzjonali) fit-23 ta’ Jannar, 2023, li permezz taghha ¢ahdet
it-talbiet taghha marbuta ma’ ksur tal-jedd tas-smigh xieraq dwar il-mod
ta’ kif il-Qorti Kostituzzjonali mxiet fil-pro¢eduri fil-kawza Rik. Nru.
31/2019 Lorenza Vincenza sive Lora Zarb v. Carmelo sive Charles

Caruana et, wara li laqghet I-e¢¢ezzjoni tar-res iudicata.

Dahla

2. Lorenza Vincenza sive Lora Zarb ressqget kawza kostituzzjonali fl-
ismijiet Lorenza Vincenza sive Lora Zarb v. Carmelo sive Charles
Caruana et (Rik. Nru. 31/2019) fejn ilmentat li |-Artikolu 12B tal-
Ordinanza Li Tnehhi I-Kontroll tad-Djar jikser il-jedd taghha ghat-
tgawdija tal-proprjeta, kif imhares bl-Artikolu 37 tal-Kostituzzjoni u bl-
Artikolu 1 tal-ewwel protokoll tal-Konvenzjoni Ewropea. Dan qalitu
minhabba li bil-migja ta’ dik id-dispozizzjoni, sid il-kera nghatalu I-jedd li
jekk irid jipprezenta rikors quddiem il-Bord Li Jirregola I-Kera u jitlob li |-
kera toghla sa ammont li ma jkunx iktar minn 2% fil-mija fis-sena tal-valur
hieles tas-suq miftuh tal-post mikri fl-1 ta’ Jannar tas-sena li matulha jigi
pprezentat ir-rikors. F’dan ir-rigward hija sostniet li din il-ligi, la tgis kemm
hija nefget flus fil-post mikri lilha u lanqgas I-istennija legittima taghha i

tibqa’ fil-pussess tal-post mikri.

3. B’sentenza moghtija fil-25 ta’ Frar 2021, il-Prim’Awla tal-Qorti Civili

ddecidiet favur Lorenza Vincenza sive Lora Zarb u sabet li t-thaddim tal-
Artikolu 12B tal-Ordinanza Li Tnehhi I-Kontroll tad-Djar tassew jikser
il-jedd taghha ghat-tgawdija tal-proprjeta, kif imhares bl-Artikolu 37 tal-
Kostituzzjoni u bl-Artikolu 1 tal-ewwel protokoll tal-Konvenzjoni
Ewropea u b’hekk ordnat lill-Avukat tal-Istat ihallasha kumpens ta’

€120,000, bl-imghax mid-data tas-sentenza sakemm isir il-hlas kollu.

4. L-Avukat tal-Istat appella minn din is-sentenza quddiem il-Qorti

Kostituzzjonali fejn talab ghat-thassir taghha.

5. L-appell gie trattat fis-seduta tat-3 ta’ Mejju, 2021 u I-kawza thalliet
ghas-sentenza ghat-30 ta’ Gunju, 2021. Gara izda, li b'digriet tal-14 ta’
Mejju, 2021, il-Qorti Kostituzzjonali ssospendiet |-ghoti tas-sentenza u
ordnat li ghas-seduta tal-31 ta’ Mejju, 2021 jattendi |-Kap Ezekuttiv tal-
Awtorita tad-Djar jew il-Kap tat-Tagsima tas-Sussidji Dwar Kirjiet ta’ gabel

[-1995 sabiex jixhed dwar l-iskemi ta’ sussidiji li toffri [-imsemmija Awtorita.

6. Fil-25 ta’ Mejju, 2021, Lorenza Vincenza sive Lora Zarb ressget
rikors biex il-Qorti Kostituzzjonali thassar contrario imperio dan id-digriet
taghha tal-14 ta’ Mejju, 2021. Dan ir-rikors izda gie michud mill-Qorti
Kostituzzjonali b’'digriet moghti fis-seduta tal-31 ta’ Mejju, 2021 ghar-
ragunijiet li gew espressi hekk:

«ll-Qorti wara li hadet konjizzjoni tar-rikors, tar-risposta tal-Avukat tal-
Istat, u tat-trattazzjoni li saret illum mill-partijiet kollha, tqgis illi [-Qorti

7.

Kostituzzjonali bhal kull Qorti ohAra ghandha setgha titlob kjarifiki jew
informazzjoni li jistghu jwassluha biex taghmel gustizzja, dejjem skont
il-ligi mal-partijiet. U billi tali setgha mhijiex limitata minn ebda
provvediment tal-ligi, il-Qorti ged tichad it-talba.»

Safrattant, fis-27 ta’ Mejju, 2021, Lorenza Vincenza sive Lora Zarb

ressqet ukoll din il-kawza kostituzzjonali, fl-ismijiet Lorenza Vincenza

sive Lora Zarb v. Carmelo sive Charles Caruana et (Rik. Nru.

367/2021), li minnha sar l-appell tal-lum, fejn ilmentat Ii bid-digriet moghti

mill-Qorti Kostituzzjonali fl-14 ta’ Mejju, 2021 gie mkasbar lilha |-jedd ta’

smigh xieraq minhabba nuqqas ta’ imparzjalita u indipendenza tal-Qorti

Kostituzzjonali ghaliex din ma messhiex hadet post I-avukati tal-partijiet

u ordnat li tharrek xhud minn jeddha. Ghalhekk hija talbet lill-Prim’Awla

tal-Qorti Civili sabiex:

8.

«1. Tiddikjara illi r-rikorrenti, ghar-ragunijiet fuq espressi, sofriet u/jew
ged issofri u/jew ser issofri lezjoni tad-dritt garantit mill-artikolu 6 tal-
Konvenzjoni ghall-Protezzjoni tad-Drittijiet tal-Bniedem u tal-Libertajiet
Fundamentali - u kif ukoll jeddijiet naxxenti minn u protetti taht I-artikolu
39 tal-Kostituzzjoni ta’ Malta.

2. Taghti u tordna dawk id-direttivi li tgis xierqa sabiex twettaq, jew
tizgura t-twettiq tad-drittijiet fundamentali tal-esponenti hekk kif
garantiti taht il-Kostituzzjoni ta’ Malta u taht il-Konvenzjoni ghall-
Protezzjoni tad-Drittijiet tal-Bniedem u tal-Libertajiet Fundamentali.»

ll-konvenuti Carmelo Caruana u Rita Agius ressqu t-twediba

taghhom fit-3 ta’ Gunju, 2021 u fl-ewwel e¢éezzjoni taghhom huma qalu

hekk:

«1. Id-domandi attrici huma infondati fil-fatt u fid-dritt stante illi kif diga
ddegretat il-Qorti Kostituzzjonali fid-digriet taghha tal-31 ta’ Mejju
2021 fil-kawza rikors nru. 31/2019/ 1 - ZARB LORENZA VINCENZA
SIVE LORA vs CARMELO SIVE CHARLES ET, “lI-Qorti
Kostituzzjonali bhal kull Qorti ohra ghandha setgha titlob kjarifiki jew

informazzjoni li jistghu jwassluha biex taghmel gustizzja, dejjem skont
il-ligi mal-partijiet. U billi tali setgha mhijiex limitata minn ebda
provvediment tal-ligi, il-Qorti ged tichad it-talba.” Liema digriet huwa
hawn anness u mmarkat bhala “Dokument A”.»
9. Fis-seduta tat-12 ta’ Ottubru, 2021 (ara pagna 46 tal-atti tal-kawza),
l-avukat Edward Debono ghall-konvenuti Carmelo Caruana u Rita Agius
iddikjara li din I-ewwel e¢¢ezzjoni fuq riprodotta kellha tigi meqgjusa bhala
ectezzjoni ta’ res iudicata. Ta’ min jghid hawnhekk, li waqt li kienu
ghaddejjin dawn il-proceduri, il-Qorti Kostituzzjonali fit-30 ta’ Gunju, 2021
tat is-sentenza finali taghha fil-kawza kostituzzjonali fl-ismijiet Lorenza
Vincenza sive Lora Zarb v. Carmelo sive Charles Caruana et (Rik.
Nru. 31/2019) u ddecidiet li thassar is-sentenza tal-Ewwel Qorti fejn kien
instab li I-Artikolu 12B tal-Ordinanza Li Tnehhi I-Kontroll tad-Djar
jikser il-jedd ta’ Lorenza Vincenza Zarb taht I-Artikolu 37 tal-
Kostituzzjoni u bl-Artikolu 1 tal-ewwel protokoll tal-Konvenzjoni

Ewropea. Minflok, il-Qorti Kostituzzjonali sabet li ma sehh I-ebda ksur u

b’hekk ¢ahdet it-talbiet ta’ Lorenza Vincenza sive Lora Zarb .

10. L-avukata Fiorella Fenech Vella ghall-konvenut Avukat tal-Istat
iddikjarat fis-seduta tas-17 ta’ Ottubru, 2022 (ara pagna 50 tal-atti tal-

kawza), li hija kienet gieghda tqajjem ukoll I-e¢¢ezzjoni tar-res iudicata.

11. Dakinhar tas-seduta tas-17 ta’ Ottubru, 2022 sar verbal li I-kawza

kellha tithalla ghas-sentenza biex tigi deciza biss din I-e¢¢ezzjoni tar-res

iudicata.

12. B’sentenza moghtija fit-23 ta’ Jannar, 2023, il-Prim’Awla tal-Qorti

Civili (Sede Kostituzzjonali), lagghet din I-eééezzjoni tar-res iudicata u
ghalhekk ghaddiet biex ¢ahdet it-talbiet ta’ Lorenza Vincenza sive Lora
Zarb. Ir-ragunijiet ghaliex giet milqugha din |-e¢¢ezzjoni tar-res iudicata

gew imfissra hekk:

«lkkunsidrat illi I-azzjoni odjerna tittratta talba dwar allegazzjoni ta’
ksur tad-drittijiet fundamentali tal-attrici. Essenzjalment [-attrici
tilmenta mill-fatt illi bid-digriet taghha tal-14 ta’ Mejju, 2021 il-Qorti
Kostituzzjonali issostitwiet ruhha ghall-patrtijiet fil-kawza meta di marte
propria ordnat il-produzzjoni ta’ xhud in rapprezentanza tal-Awtorita
tad-Djar u ordnat lilu jwiegeb lista ta’ mistogsijiet ilkoll marbuta mal-
kwistjoni tas-sussidji li joffri I-Gvern lill-inkwilini ta’ Kirjiet risalenti ghal
gabel is-sena 1995. L-attrici tghid illi b’tali digriet il-Qorti
Kostituzzjonali spiccat taghmel xoghol il-partijiet billi ordnat li titressaq
prova li I-partijiet naqsu palezement milli jressqu fl-istadju opportun.

L-ilment tal-attri¢i huwa marbut mad-digriet tal-14 ta’ Mejju, 2021 tal-
Qorti Kostituzzjonali permezz ta’ liema ordnat li jersaq sabiex jixhed
rapprezentant tal-Awtorita tad-Djar. Tracc¢jati I-motivazzjonijiet i
wasslu lill-Qorti Kostituzzjonali sabiex taghti dik I-ordni Kif tirrizulta
mid-digriet taghha tal-14 ta’ Mejju 2021, il-Qorti tithem i b’dik I-ordni |-
Qorti Kostituzzjonali fittxet li tikseb I-informazzjoni kollha relevanti
qabel taghti gudizzju definittiv. Zgur illi I-motivazzjoni tal-Qorti
Kostituzzjonali kienet unikament dik illi tevalwa I-posizzjonijiet tal-
partijiet kollha f'dik il-kawza u li tara li d-decizjoni taghha tkun gusta u
ekwa minghajr ma jinholoq sproporzjon jew pregudizzju serju ghal
parti jew ghal ohra.

L-attrici tiimenta illi hadd mill-partijiet ma kien ressaq sabiex jixhed
rapprezentant tal-Awtorita tad-Djar. Waqt li dan huwa minnu, il-Qorti
tosserva li fil-kors tal-proc¢eduri I-Gvern nieda skemi godda fosthom I-
iskema tas-sussidju ghall-inkwilini li ghandhom dhul baxx. Din I-
iskema dahlet fis-sehh fl-1 ta’ Gunju 2021 bl-intenzjoni li finalment
jinholoq bilan¢ bejn id-drittijiet tas-sidien li ghal snin twal hafna sofrew
pregudizzju billi ppercepew kera baxxa hafna, u dawk l-interessi tal-
inkwilini Ii la ghandhom akkomodazzjoni alternattiva u lanqas ma
ghandhom il-mezzi sabiex ihallsu awment sostanzjali fil-quantum tal-

kera. 1l-Qorti tqis illi I-informazzjoni li talbet sabiex tikseb il-Qorti
Kostituzzjonali altru milli tippregudika d-drittijiet tal-attrici. Semmai, din
il-prova agevolat lill-attri¢i billi gabel tat id-decizjoni finali taghha I-Qorti
Kostituzzjonali assigurat ruhha li I-awment fil-kera mhuwiex ser johloq
piz finanzjarju akbar fuq I-attrici.

Minn dik il-prova rrizulta wkoll illi I-attrici baqghet m’applikatx ghas-
sussidju. Dan in-nuqqas zgur li m’ghandux jiffavorixxi lill-attrici.

Din il-Qorti tirribadixxi li kawza ta’ indole kostituzzjonali hija mmirata
sabiex thares id-drittijiet fundamentali biss fl-ezekuzzjoni ta’ tali
ezercCizzju, u tenut in konsiderazzjoni I-fatt Ii llum hemm fis-sehh
mekkanizmu i l-attriéi tista’ tisfrutta, il-Qrati huma fl-obbligu legali u
morali li jassiguraw ruhhom li I-protezzjoni tad-drittijiet fundamentali
ta’ parti ma jintuzawx bi pretest sabiex wiehed jipprofitta indebitament
u ingustament jew sabiex jintefa piz illecitu fuq I-erarju pubbliku.

Fid-dawl ta’ tali kunsiderazzjonijiet, apparti I-fatt li I-Qorti mhix tara kif
id-digriet tal-Qorti Kostituzzjonali tal-14 ta’ Mejju 2021 seta’ lleda d-
drittijiet fundamentali tal-attrici, tqis ukoll illi ddecizjoni finali Ii tat il-
Qorti Kostituzzjonali fit-30 ta’ Gunju 2021 tikkostitwixxi res judicata
bejn il-partijiet billi fis-sentenza taghha I[-Qorti Kostituzzjonali
indirettament trattat I-ilment tar-rikorrenti rigwardanti d-digriet tal- 14 ta’
Mejju 2021 u sahansitra amplifikat aktar il-motivazzjonijiet li wassluha
tohrog dik I-ordni kif riflessa fl-imsemmi digriet.

Ghalhekk u ghal dawn ir-ragunijiet, din il-Qorti gieghda tilga’ I-
eccezzjoni ta’ res judicata mressqa mill-konvenuti kollha u tghaddi
sabiex tichad it-talbiet attrici kif dedotti.

L-ispejjez ghandhom jithallsu mill-attrici.»

13. Lorenza Vincenza sive Lora Zarb appellat minn din is-sentenza,

b’rikors imressaq fid-9 ta’ Frar, 2023 u talbet ghat-thassir taghha.

14. Carmelo Caruana u Rita Agius wiegbu ghal dan I-appell fis-27 ta’

Frar, 2023, u taw ir-ragunijiet taghhom ghalfejn dan I-appell ghandu jigi

mi¢hud. L-Avukat tal-Istat dahhal risposta tal-appell fil-21 ta’ Gunju, 2023

izda din ir-risposta tieghu ma tiswiex ghaliex ma tressqitx fiz-Zzmien tmint

ljiem tax-xoghol imsemmi fir-regola 4(2) tar-Regoli Dwar il-Prattika u |-

Procedura tal-Qrati u I-Bon-Ordni (Legislazzjoni Sussidjarja 12.09).

15. Inzamm smigh fit-22 ta’ Gunju, 2023 u minn hemmhekk il-kawza

thalliet biex tinghata s-sentenza llum.

Konsiderazzjonijiet:

16. Bhala kumment tal-bidu, din il-Qorti ma tistax ma tirrimarkax dwar
il-mod xejn ezemplari ta’ kif inkiteb dan I-appell. 1I-Qorti jkollha tistqarr li
sabitha difficli ferm tifli I-argumenti fl-appell bil-mod ta’ kif dawn gew

esposti.

17. Rikorsta’ appell ma jiddependix fuqg kemm wiehed jiflah jikteb pagni
fir-rikors jew fug kemm wiehed ghandu I-hila jsemmi sentenzi, awturi u
frazijiet bil-Latin. Tassew appell mhuwiex konkors ta’ kemm wiehed jaf

b’awturi u b’gurisprudenza dwar temi legali partikolari.

18. Mod iehor, appell jiddependi fug kemm wiehed ikun kapaci jesponi
[-aggraviji tieghu b’mod hafif, mexxej u li jinftiehem dwar ir-raguni ghalfejn
is-sentenza appellata ghandha tigi mibdula. Tul Zejjed u riferenzi
voluminuzi ghall-kotba u ghall-gurisprudenza minghajr rabta logika mal-
kwistjoni involuta fl-appell ma jghinux wisq biex Qorti tkun tista’ tifhem il-

kontenut tal-aggravju. Anzi dan kollu jaghmilha aktar iebes ghall-Qorti

biex izzomm il-kon¢entrazzjoni u |-attenzjoni mehtiega fl-gharbiel taghha

tal-appell.

19. Sewwasew fdan il-kaz, l-appellanta Zarb ma kellhiex bzonn
tipprezenta rikors tal-appell ta’ 94 pagna sabiex tikkontesta sentenza
dwar l-e¢cezzjoni tar-res iudicata. Kien jahbat hafna ahjar li kieku I-
appellanta ressqget appell ¢ar u kon¢iz u mhux appell miktub b’mod
konfuzjonarju, b'tipi kultant grassi u kultant korsivi, bla sekwenza u
mizghud b’hafna riferenzi ghal kotba, awturi, principji u sentenzi barranin

li ftit li xejn jaghmlu sens fil-kuntest ta’ dak li trid tiddeciedi I-Qorti.

20. Fug kollox, din il-Qorti ma tistax tifhem ghaliex |-appellanta ressget
erba’ aggravji fuq firxa ta’ 61 pagna dwar il-kuncetti tal-aspettattiva
legittima, tal-ultra vires, tas-sistema legali avversarja u tas-sistema
inkwizitorjali li m’ghandhom xjagsmu xejn mal-e¢cezzjoni tar-res
iudicata, li giet deciza fis-sentenza appellata. Dawn |-erba’ aggraviji
servew biss biex hlew hin il-Qorti, li b’soghba jkollha tghid li kellha

toqghod tagrahom u tipprova tagbad irkaptu taghhom.

21. Billidawn l-erba’ aggravji huma ghalkollox irrilevanti fil-kuntest tal-

ectezzjoni tal-gudikat deciza fis-sentenza appellata, din il-Qorti sejra

tastjeni milli tgishom u tiddecidihom.

22. Din il-Qorti ghalhekk sejra minnufih tghaddi biex tqis il-hames
aggravju tal-appellanta Zarb fejn fih hija gieghda tghid Ii I-Ewwel Qorti

ma messhiex lagghet I-ec¢ezzjoni tar-res iudicata.

23. Imwarrba I-bosta riferenzi bla bzonn li saru ghat-tezi ta’ studenta
tal-ligi, ghas-sentenzi ta’ grati barranin u ghall-awturi, l-aggravju tal-
appellanti huwa wiehed pjuttost semplici, jigifieri, li I-e¢cezzjoni tar-res
iudicata ma setghet tintlaga’ qatt mill-Ewwel Qorti, peress |li ma kien
hemm I-ebda sentenza precedenti li stharrdet |-ilment taghha marbut mal-
ksur tal-jedd tas-smigh xieraq dwar il-mod ta’ kif il-Qorti Kostituzzjonali
mxiet fil-pro¢eduri fil-kawza Rik. Nru. 31/2019 Lorenza Vincenza sive
Lora Zarb v. Carmelo sive Charles Caruana et, meta tat id-digriet fl-14

ta’ Mejju, 2021.

24. i din il-Qorti tirrileva li |-ec¢ezzjoni tal-gudikat tissemma fl-
Artikolu 730 tal-Kodiéi tal-Organizzazzjoni u Procedura Civili bhala
wahda li dwarha ghandha tinghata decizjoni b’kap ghaliha, ukoll jekk din
tingata’ flimkien mal-mertu fid-decizjoni ahharija (ara Conris Pace
Rivans et v. Franco Rivans et deciza mill-Prim’Awla tal-Qorti Civili fit-3
ta’ April, 2014). Jekk dan ma jsirx, dan in-nuggas igib in-nullita tas-
sentenza stess (ara Paolo Azzopardi v. Paolo Abela noe dec¢iza mill-
Qorti tal-Appell fI-10 ta' Dicembru, 1954, Raphael Micallef v. Anthony

Agius deciza mill-Qorti tal-Appell fit-12 ta' Mejju, 1997, Care Services

Limited v. Mario Muscat et dec¢iza mill-Qorti tal-Appell fit-13 ta'
Novembru, 2009 u Mario Tonnav. Edwin Camilleri nomine deciza mill-

Qorti tal-Appell fil-11 ta' Dicembru, 20009.

25. L-ghan wara l-e¢¢ezzjoni tal-gudikat hija li thares i¢-Certezza tal-
jeddijiet li jkunu gew imfissra f'sentenza (ara Dottor Jose Herreranoe v.
Anthony Cassar noe et deciza fil-5 ta’ Ottubru, 1992) biex b’hekk
titbieghed il-possibbilita ta’ decizjonijiet li jmorru kontra xulxin u ttemm il-
possibbilta ta’ kwistjonijiet li jibgghu miftuha bi hsara tal-jeddijiet stabbiliti
bis-sentenza illi tkun inghatat (ara Caterina Gerada et v. Avukat

Antonio Caruana deciza fit-28 ta’ Gunju, 1973).

26. Fejn kwistjoni tkun giet definita u trattata, is-sentenza ssir
irrevokabbli jekk, wara li tigi appellata jew ritrattata, din tigi kkonfermata.
Wara kollox, mhux sew li xi hadd jipproponi I-istess kawza biex imewwet
decizjoni pre¢edenti billi jgib ’il quddiem ragunijiet jew provi li kien jaf
bihom, jew li seta’ u messu gab fil-kors tal-process I-iehor (ara Joseph
Portelli v. Joseph Stellini et dec¢iza mill-Qorti tal-Appell fit-30 ta’ Ottubru,

2015).

27. Gudikat jaghmel stat ghal kull effett tal-ligi bejn il-partijiet, il-werrieta
u l-aventi causa taghhom. Kemm hu hekk, meta tinghata sentenza, is-

sahha taghha tghodd u tibga’ torbot ukoll ghaz-zmien ta’ wara li tkun

inghatat (ara Ines Calleja et v. [I-Kkummissarju tal-Artijiet et deciza mill-
Prim’Awla tal-Qorti Civili (Sede Kostituzzjonali) fil-5 ta’ Gunju, 2014 u

kkonfermata mill-Qorti Kostituzzjonali fis-27 ta’ Marzu, 2015).

28. Huwa maghruf li biex tista’ tigi accettata ecéezzjoni tal-gudikat
hemm bzonn li jintwerew tliet affarijiet, viz. li I-ewwel u t-tieni kawza jkunu:
(i) bejn l-istess persuni (eadem personae); (ii) fuq l-istess oggett (eadem
res); u (iii) dwar l-istess ragunijiet jew tilwima (eadem causa petendi) (ara
Anna Magro et v. Emanuela Psaila nomine deciza mill-Qorti tal-Appell
fis-6 ta’ Dicembru, 2002 u Alfred Lanzon et v. Charles Zammit Cordina

deciza mill-Qorti tal-Appell fit-23 ta’ Jannar, 2009).

29. B’zieda ma’ hawn, wiehed irid izomm fmohhu wkoll, li I-gudikat irid
johrog mid-dispozittiv tas-sentenza. Ghalhekk, sakemm ma jkunx hemm
sentenza definittiva tal-Qorti fuq il-materja, din tibga’ megjusa bhala mhux
deciza (ara Mario Galea et v. Tacsum Limited deciza mill-Qorti tal-
Appell (Kompetenza Inferjuri) fis-16 ta’ Marzu, 2005). Tassew, fin-nuggas
ta’ decizjoni li ghandha |-effetti legali ta’ sentenza definittiva, I-e¢¢ezzjoni
tar-res iudicata ma tistax tintlaga’ (ara Julian Borg et v. Joseph Borg

deciza mill-Qorti tal-Appell fit-28 ta’ April, 2017).

30. Imhaddem dan kollu ghall-kaz inkwistjoni, din il-Qorti temmen li I-

appellanta Zarb ghandha ragun meta tghid li I-ilment kostituzzjonali

taghha dwar il-mod ta’ kif il-Qorti Kostituzzjonali tat id-digriet taghha tal-
14 ta’ Mejju, 2021 fil-kkawza Lorenza Vincenza sive Lora Zarb v.
Carmelo sive Charles Caruana et (Rik. Nru. 31/2019) ghadu ma giex

mistharreg permezz ta’ sentenza definittiva.

31. Huwa minnu |i fl-istess kawza bin-numru 31/2019, il-Qorti
Kostituzzjonali tat digriet fis-seduta tal-31 ta’ Mejju, 2021, fejn fih hija
galet li m’hemm xejn hazin bil-mod ta’ kif hija tat id-digriet tal-14 ta’ Mejju,
2021, imma dan id-digriet tal-31 ta’ Mejju, 2021 zgur li ma jistax jitgies
bhala xi sentenza definittiva li ghalaq definittivament il-kwistjoni ta’ jekk
id-digriet tal-14 ta’ Mejju, 2021 inghatax bi ksur tal-jedd ta’ smigh xieraq
skont I-Artikolu 39 tal-Kostituzzjoni ta’ Malta u [|-Artikolu 6 tal-

Konvenzjoni Ewropea.

32. Wara kollox tezisti qurisprudenza lokali li tghid li huwa possibbli li
wiehed iressaq azzjoni kostituzzjonali biex jigi determinat u mistharreg
jekk l-operat tal-Qorti Kostituzzjonali kienx konformi mal-htigijiet tal-
Artikolu 39 tal-Kostituzzjoni ta’ Malta u tal-Artikolu 6 tal-Konvenzjoni
Ewropea (ara Lawrence Cuschieri v. Onor. Prim Ministru et u Carmel
Bonello et v. Joseph Mary Vella et, it-tnejn decizi mill-Qorti

Kostituzzjonali fl-istess jum tas-6 ta’ April, 1995).

33. Bhalma sewwa ntqal mill-Qorti Kostituzzjonali fis-sentenza Perit

Joseph Mallia v. Onor. Prim Ministru et deciza mill-Qorti
Kostituzzjonali fil-15 ta’ Marzu, 1996:

«Mhux allura bl-anomalija li Qorti ta’ grad inferjuri tinvestiga I-operat
tal-Qorti Kostituzzjonali - bhala Qorti tal-ewwel istanza - u dana taht
id-dell tqil ta’ akkuza li vvjolat id-drittijiet fondamentali tac-cittadin Ii hi
fid-dover taghha li thares. Dana jinghad naturalment bla ma jitnaqqas
xejn mill-valur tal-principju li kulhadd hu soggett ghall-istess ligi u li
anke I-Qorti jew komponenti taghha jistghu jkunu msejha jirrispondu
ghall-allegazzjoni ta’ vjolazzjoni tad-drittijiet fondamentali.»

34. lIfisser ghalhekk li I-Prim’Awla tal-Qorti Civili fil-kompetenza

kostituzzjonali ghandha s-setgha li tistharreg ilment dwar jekk il-Qorti

Kostituzzjonali mxietx f’kawza bi ksur tal-jedd tas-smigh xieragq.

35. Fl-isfond ta’ dan kollu, din il-Qorti temmen Ii I-Ewwel Qorti ma
ddecidietx sew meta galet li ghall-azzjoni tal-appellanta Zarb hemm ix-
xkiel tal-gudikat. Fil-verita hija u tgis din I-e¢¢ezzjoni I-Ewwel Qorti aktar
messet mal-mertu tal-ilment ta’ ksur tas-smigh xieraq imressaq mill-
appellanti Zarb milli gieset jekk fdan il-kaz kinux jezistu l-elementi li

jissodisfaw I-e¢¢ezzjoni tal-gudikat.

36. Kif inghad aktar ‘il fug, parti ghandha dritt li tiftah kawza
kostituzzjonali biex tikkontesta l|-operat tal-Qorti Kostituzzjonali. Dan
ghaliex il-ligi qieghda hemm ghal kulhadd, inkluz ghall-Qorti
Kostituzzjonali, li hija marbuta bil-ligi li tosserva I-principji li jsawru I-
kuncett tas-smigh xieraq. Zgur ghalhekk li d-digriet tal-Qorti

Kostituzzjonali moghti fil-31 ta’ Mejju, 2021, li permezz tieghu giet

Pagna 14 minn 18



Rik. Kost. 367/21/2

michuda talba tal-appellanti Zarb ghar-revoka contrario imperio tad-
digriet precedenti tal-14 ta’ Mejju, 2021, ma jistax jitgies bhala xi gudikat
finali li johnoq il-jedd tal-appellanta Zarb biex tissokta b’din il-kawza tal-
lum. Dan aktar u aktar, meta wiehed iqis li l-appellanta Zarb gieghda
tallega li I-kompozizzjoni tal-Qorti Kostituzzjonali li tat id-digriet tal-31 ta’
Mejju, 2021 dwar ir-revoka contrario imperio kienet I-istess
kompozizzjoni, li skontha, kasbrilha I-jedd tas-smigh xieraq bid-digriet tal-

14 ta’ Mejju, 2021.

37. Thares minn fejn thares ghalhekk |-ec¢¢ezzjoni tar-res iudicata ma
kellhiex tigi milqugha mill-Ewwel Qorti u dan il-hames aggravju tal-
appellanta Zarb gieghed jintlaga’ ladarba ma kienx hemm sentenza finali
precedenti li dahlet fuq il-kwistjoni dwar jekk I|-operat tal-Qorti
Kostituzzjonali fl-ghoti tad-digriet tal-14 ta’ Mejju, 2021 fil-kawza Lorenza
Vincenza sive Lora Zarb v. Carmelo sive Charles Caruana et (Rik.

Nru. 31/2019), kienx bi ksur tal-jedd tas-smigh xieraq tal-appellanta Zarb.

38. Peress li I-Ewwel Qorti fis-sentenza appellata kienet mitluba li
tiddeciedi biss I-e¢¢ezzjoni tal-gudikat u din I-e¢¢ezzjoni nstabet li ma
kinitx wahda fejjieda, I-atti necessarjament iridu jintbaghtu lura lill-Ewwel
Qorti sabiex tezamina I-mertu tal-ilmenti ta’ Lorenza Vincenza sive Lora
Zarb fid-dawl tal-e¢cezzjonijiet |-ohra tal-konvenuti li ghadhom ma gewx

decizi. B'mod partikolari I-Ewwel Qorti jentigilha tezamina jekk fil-kuntest

shih tal-pro¢eduri Lorenza Vincenza sive Lora Zarb v. Carmelo sive
Charles Caruana et (Rik. Nru. 31/2019), l-appellanta Zarb tabilhaqq
garrbitx ksur tal-jedd tas-smigh xieraq taghha minhabba d-digriet li tat il-

Qorti Kostituzzjonali fl-14 ta’ Mejju, 2021.

39. Jifdal biss is-sitt_aggravju tal-appellanta Zarb dwar il-kap tal-

ispejjez. L-appellanta targumenta li I-ispejjez kollha taz-zewq istanzi

ghandhom jithallsu kollha kemm huma mill-konvenuti appellati.

40. Din il-Qorti tagbel mal-appellanta Zarb li I-ispejjez tal-ewwel
istanza, li ghandhom Xx’jagsmu mal-e¢cezzjoni tal-gudikat, ghandhom
jithallsu mill-konvenuti appellati flimkien bejniethom, ladarba nstab li din
I-e¢cezzjoni ma kinitx tajba u ladarba I-konvenuti kollha nsistew fugha,
maghdud maghhom I-Avukat tal-Istat permezz tal-verbal tas-17 ta’

Ottubru, 2022.

41. Min-naha l|-ohra, din il-Qorti ma taqgbilx mal-appellanta Zarb |i I-
ispejjez dwar l-appell ghandhom jithallsu kollha mill-konvenuti appellati.
Ghad li din il-Qorti waslet ghall-fehma li I-appellanta Zarb ghandha ragun
li l-e¢cezzjoni tal-gudikat ma kinitx misthoqga, madankollu billi |-
appellanta Zarb ressqet erba’ aggraviji fil-vojt li m’ghandhom x’jagsmu
xejn mal-e¢cezzjoni tal-gudikat u billi wkoll il-prezentazzjoni tar-rikors tal-

appell taghha huwa xempju ta’ kif appell m’ghandux jinkiteb, tant li tellef

hafna hin lil din il-Qorti biex tipprova tifthem x’fih, huwa xieraq li bit-thaddim
tal-Artikolu 223(3) tal-Kodi¢i ta’ Organizzazzjoni u Procedura Civili

kull parti ghandha tbati |-ispejjez taghha.

Decizjoni

Ghaldagstant ghar-ragunijiet fuq imsemmija, din il-Qorti gieghda
tiddeciedi dan |-appell billi: (i) tastjeni milli tgis I-ewwel erba’ aggraviji tal-
appellanti Zarb billi mhumiex marbuta mal-e¢¢ezzjoni tal-gudikat deciza
fis-sentenza appellata; u (ii) tilga’ I-hames aggravju tal-appellanta Zarb u
b’hekk thassar is-sentenza appellata u tichad |-ewwel ec¢¢ezzjoni tar-res
iudicata mgajma mill-konvenuti Carmelo sive Charles Caruana fir-
risposta taghhom, liema ec¢¢ezzjoni giet imhaddna mill-konvenut Avukat

tal-Istat skont verbal tas-17 ta’ Ottubru, 2022.

Dwar l-ispejjez tal-kawza b’rabta mal-ec¢ezzjoni tal-gudikat, il-Qorti
tordna li dawk li ghandhom xjagsmu mal-ewwel istanza ghandhom
jithallsu mill-konvenuti appellati flimkien bejniethom, filwaqt li kull parti
ghandha tbati l-ispejjez taghha sa fejn ghandu x’jagsam ma’ dawn il-

proceduri tal-appell.

Fl-ahhar nett, il-Qorti tordna li |-atti ghandhom jinbaghtu lura lill-Ewwel

Qorti, impoggija minn Imhallef i ma tkellimx fuq il-mertu tal-ilment

kostituzzjonali, sabiex jitkompla s-smigh fuq it-talbiet attrici u fuq I-

ecc¢ezzjonijiet I-ohra tal-konvenuti.

Joseph R. Micallef Tonio Mallia Christian Falzon Scerri
Adent President Imhallef Imhallef

Deputat Registratur
da

